
Shri Jagannatha Ashtakam

శ్రీజగన్నాథాష్టకం 

మహారాసోల్లాసం  కనకమణివేశం సుఖజుషం
ప్రియాలోలం  గోలం నయనయుగలం లోకతరలమ్ ।
జనానన్దానన్దం   పరమసుఖకన్దం  సహచరం
జగన్నాథం నాథం భవజలధిపాథం భజత రే ॥ ౧॥
సుధాసారాకారం రసికకృతిసారంరసవరం
దయాపారావారం దురితతిమిరధ్వంసచతురమ్ ।
సదా భక్తాధారం సకలజనచిత్తైకవిదురం
జగన్నాథం నాథం భవజలధిపాథం భజత రే ॥౨॥
రథారూఢం గూఢం స్వజనజనచిత్తప్రియతమం
మహాబుద్ధం  శుద్ధం  విమలప్రతిమం  చక్రనయనమ్  ।
లసద్దారుబ్రహ్మ   ప్రణవపురుషం  దివ్యవపుషం
జగన్నాథం నాథం భవజలధిపాథం భజత రే ॥ ౩॥
నవాభ్రశ్యామాభం  మృదులతనుగాఢం నటవరం
మహాబాహుప్రేష్ఠం   నలినదలసౌన్దర్యకమఠమ్  ।
మహావేద్యాం భ్రాజత్లలితవనమాలాసుగఠితం 
జగన్నాథం నాథం భవజలధిపాథం భజత రే ॥ ౪॥
మహాభోగే చిత్తం మధురరథయాత్రాపరివృతం
మహాయోగారూఢం కనకమణిచూడం కిమధికమ్ ।
మహానీలే దీప్తం విధృతతులసీహారరుచిరం
జగన్నాథం నాథం భవజలధిపాథం భజత రే ॥ ౫॥
మహాగర్భే యజ్ఞం  స్వజనయజనైః  విజ్ఞరుచిరం
మహాహస్తిజ్యేష్ఠం  గణపతిమనోముగ్ధవిధురమ్  ।
విధాతారం పారం నిఖిలజనతాతారకవరం
జగన్నాథం నాథం భవజలధిపాథం భజత రే ॥౬॥

శ్రీజగన్నాథాష్టకం 

నిరాకారాకారం మధురబడదాణ్డే గతికరం
ప్రియాగారే  పౌరం స్వజనభగినీభ్రాతృవిచరమ్  ।
మాహామాన్యం ధన్యం త్రిపురసురనాథం  గతిపథం
జగన్నాథం నాథం భవజలధిపాథం భజత రే ॥ ౭॥
అనన్తం స్వాత్మస్థం  పరమపదసారం పరతరం
జగద్బ్రహ్మాకారం జననమరణోత్తారకవరమ్ ।
పరానన్దం  పూర్ణం  ప్రణతజనసంసారహరణం
జగన్నాథం నాథం భవజలధిపాథం భజత రే ॥౮॥
ఇతి ప్రదీప్తనన్దశర్మవిరచితం   శ్రీజగన్నాథాష్టకం   సమ్పూర్ణమ్  ।

